
311 yog dab tsis? 

Minneapolis tus xov tooj 311 no yog ib tug siv yooj yim, muaj peb tug zauv uas cov pej xeem, cov 
lag luam, thiab cov neeg tuaj xyuas yuav hu tau rau lub zos nug txog kev pab, tshaj qhia teeb 
meem, nug txog teeb meem twb teev tseg lawm, los yog txog lwm yam kev pab. Vim tsis xav kom 
sawv daws pheej tau mus dhau li ntawm 200 tus xov tooj uas muaj xya tus zauv hauv zos, qhov 
neeg xav paub tsuas yog tus 311 xwb. Yog xav tau sij hawm ntawv txhab qiv ntawv dawb qhib, 
nrhiav qhov chaw pov bav xaiv nom tswv, tshaj xo hais txog dev nyob tsis muaj tsw hauv tej koog 
zos, thiab lwm yam ntauntau, cov neeg sawv cev dej num hauv 311 yeej npaj ntsoov yuav pab. 

 

Thaum twg thiaj yuav pib siv tau mus? 

Kev pab ntawm tus xov tooj 311 no yuav pib rau thaum lub 1 hlis, tim 4, xyoo 2006. Cov neeg leg 
dej num no yuav tuaj teb xov tooj no thaum 7 teev sawv ntxov mus txog rau thaum 11 ib tag hmo 
txhua liam tiam. 

 

Leej twg thiaj hu tau 311 ? 

Txhua tus pej xeem nyob hauv ciam av Minneapolis yuav hu tau rau 3·1·1 dawb xwb (tiam sis yog 
hu xov toj yuav nqi tom tej kev thiab yus lub xov tooj ntawm tes cev yus yuav tau them tus nqi 
ntawv).  

 

Yog vim li cas thiaj tsim tus xov tooj 311? 

Qhov kev pab los ntawm tus xov tooj 311 no yog ib txog kev pab los ntawm lub zos Minneapolis 
coj los mus pab txhawb nom tswv kev pab rau pej xeem, lag luam, thiab cov neeg tuaj xyuas kom 
lawv kev nrhiav kev pab txhawb yooj yim.  

 

Kuv yuav ua li cas yog thaum kuv xav hu 311 sab nraum ciam kab av zos 
Minneapolis? 

Cov tib neeg tawm sab nraum ciam kab av zos Minneapolis, nrog rau cov neeg siv xov tooj ntawm 
tes los tseem hu tau 311 cov neeg sawv cev dej num yog hu tus xov tooj (612) 673-3000. 

Puas siv tau xov tooj ntawm tes hu? 

Xov tooj ntawm tes hu 3·1·1, los tau yog tias lawv nyob hauv los yog ze ciam av zos Minneapolis. 

 

Tej kev pab no puas yog dawb xwb? 

Yuav tsis  raug them yog siv tus xov tooj 311. Lub hauv pauv lag luam tswj koj lub xov tooj los 
yuav tsub tsis tau nqi rau koj them ntxiv. Tiam sis, qhov nos  tsis yog hu dawb rau cov neeg hu 
xov tooj tom kev tuaj. Thiab, seb txoj cai tswj koj lub xov tooj ntawm tes, lub lag luam tswj koj lub 
xov tooj ntawm tes yuav kom koj them rau cov sij hawm uas koj siv. 

 

Yuav yog thaum twg kuv thiaj li yuav siv 311 thiab thaum twg kuv ho siv 911? 

Tus xov tooj 911 yog cia rau kev kub ntxhov, xws li tsev kub nyhiab thiab teeb meem neeg ua siab  
phem, uas yuav tsum tau kev pab sai los ntawm tub ceev xwm, cov tua hluav taw, los yog lub 
tsheb thauj neeg mob. Rau lwm yam kev pab hauv zos, hu 3·1·1. 

 

Tus nqi los tsim tus xov tooj 311 no raug nqi npaum li cas rau lub zos? 

Tus nqi pib yog raug li ntawm $6.3 lab nyiaj. Qhov no yog muab nyiaj hauv zos thiab nyiaj tsoom 
fwv ua kev los pab them. Tej nyiaj txiag ntawm zos Minneapolis no nws muaj nws, txhais tau tias 
nws yuav muaj nuj nqi ntxiv nrog rau cov nyiaj txiag teev tseg coj los siv ua dej nuj hnub rau 
hnub. (Txhua lub chaw leg dej num hauv zos Minneapolis no ib lub pab me ntsis nyiaj tuaj pab 
them tus nqi khiav dej num rau 311). Qhov tseeb ces lwm lub zos uas twb tau tsim tsa txoj kev 
pab ntawm tus xov tooj 311 no lawm twb tau txais kev pab txuag nyiaj txiag los ntawm kev sib 
pab sib txuas lus yooj yim thiab lwm yam kev pab tam tsis muaj dab tsis khuam te taw li. 

 

Cov neeg leg dej num rau 311 no puas yuav teb tau lwm yam lus thiab? 

Yog tias muaj tej tug neeg uas  hu tuaj rau 311 es ho hais yam lus uas cov neeg leg dej num rau 
311 no ho hais tsis paub, tus neeg thib peb ntawm ib lub chaw txhais lus yuav los koom nrog teb 
cov lus. 

 

Ua cov neeg leg dej dum ntawm 311 no puas yuav teb tau rau cov neeg ua hnov 
lus tsis zoo? 

Cov neeg sawv cev ua dej num rau 311 no yeej yeej muaj ib cov cav uas pab lawv kom to taub 
paub txhawb cov neeg uas hnov lus tsis zoo uas siv lawv txoj kev pab los ntawv TDD/TTY lub cav 
kom lawv thiaj yuav nrog tau cov neeg leg dej num hauv lub zos Minneapolis no tham. Tom qab sij 
hawm ua hauj lwm thiab nyob rau vas xaum vas thiv lub chaw teb xov tooj ntawm 311 no yuav 
muaj lub kaw suab teb yog muaj cov neeg hnov lus tsis zoo hu tuaj. Tus xov tooj uas yuav hu ncaj 
qha rau yog xav tau kev pab li TDD/TTY rau tus xov tooj 311 no yog (612)673-2157. 
 


